Ամփոփաթերթ 

<<Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ լրացումներ կատարելու և Հայաստանի Հանրապետության տարածքային կառավարման նախարարության ջրային տնտեսության պետական կոմիտեին գումար հատկացնելու  մասին>> Հայաստանի Հանրապետության կառավարության որոշման նախագծի վերաբերյալ ՀՀ ֆինանսների նախարարության կողմից ստացված դիտողությունների և առաջարկությունների, դրանց ընդունման կամ չընդունման վերաբերյալ

	1. Նախագծով նախատեսվում է ՀՀ 2014 թվականի պետական բյուջեով նախատեսված ՀՀ կառավարության պահուստային ֆոնդից ՀՀ տարածքային կառավարման ջրային տնտեսության պետական կոմիտեին հատկացնել 25.0 մլն դրամ` 6 ջրամբարների տեխնիկատնտեսական ցուցանիշների ուսումնասիրություն կատարելու համար: Սակայն նշված չէ, թե ուսումնասիրությունը որ ջրամբարներում պետք է կատարվի, մինչդեռ Նախագծին կից ներկայացված հիմնավորման համաձայն, Նախագծով նախատեսվում է իրականացնել ՀՀ Արմավիրի մարզում թվով 4 և Օշականի ու Գեղարքունիքի մարզի ջրամբարների հետագա կառուցման համար տեխնիկատնտեսական ցուցանիշների ուսումնասիրություն:  

2. Նախագծի 1-ին կետում «25.0 մլն դրամ» բառերը անհրաժեշտ է փոխարինել «25,000.0 հազար դրամ» բառերով: 

3. Նախագծի և N1 ու N2 Հավելվածների վերնագրերից անհրաժեշտ է հանել «փոփոխությունները» բառը, իսկ N 1 Հավելվածի աղյուսակի 5-րդ սյունակի, ինչպես նաև N 2 Հավելվածի 3-րդ և 4-րդ սյունակների գլխավերևում  անհրաժեշտ է ավելացնել` «Ցուցանիշների փոփոխությունը (ավելացումները նշված են դրական նշանով)» բառերը:

Բացի այդ, նշված հավելվածներում հստակեցման անհրաժեշտություն ունի ծրագրի նկարագրությունը:

4. Հաշվի առնելով, որ Նախագծով հատկացվող միջոցների հաշվին պետք է իրականացվեն գնումներ, անհրաժեշտ է Նախագծին կից ներկայացնել գնումների պլանի փոփոխություն, որով կսահմանվի նաև Նախագծով սահմանված աշխատանքների գնման իրականացման ընթացակարգը (ձևը):

Ինչ վերաբերում է բովադակային հարցերին, ապա հայտնում ենք.

Ներկայացված չէ Նախագծով նախատեսված աշխատանքների ֆինանսական գնահատականը հիմնավորող հաշվարկ-հիմնավորումը:

Միաժամանակ, Նախագծով նշված գումարի հատկացումը ՀՀ 2014 թվականի պետական բյուջեով նախատեսված ՀՀ կառավարության պահուստային ֆոնդի լարվածության հետ կապված նպատակահարմար չէ, ուստի առաջարկում ենք քննարկել Նախագծով իրականացվելիք աշխատանքները ՀՀ 2014 թվականի պետական բյուջեով ՀՀ տարածքային կառավարման նախարարության ջրային տնտեսության պետական կոմիտեի գծով նախատեսված «Ոռոգման համակարգերի հիմնանորոգում» ծրագրի համար նախատեսված հատկացումների շրջանակներում իրականացնելու հնարավորության հարցը, ելնելով աշխատանքների իրականացման առաջնահերթությունից:  

	Ընդունվել է:
Ընդունվել է:

Ընդունվել է:

Ընդունվել է:

Ներկայացվում է համապատասխան բացատրություն:

	ՀՀ կառավարության որոշման նախագծի տեղեկանք-հիմնավորման մեջ կատարվել են համապատասխան լրացումներ:

ՀՀ կառավարության որոշման նախագծում  կատարվել են համապատասխան փոփոխություններ:

ՀՀ կառավարության որոշման նախագծում  կատարվել են համապատասխան փոփոխություններ և լրացումներ:

ՀՀ կառավարության որոշման նախագծում  կատարվել է համապատասխան լրացում:

ՀՀ կառավարության 2014 թվականի հունիսի 26-ի N 695-Ն որոշմամբ արդեն իսկ ընդունվել է «Ոռոգման համակարգերի հիմնանորոգում» ծրագիրը, որտեղ ազատ միջոցներ նախատեսված չեն:  Միաժամանակ որոշման նախագծի ընդունումը պայմանավորված է նաև ՀՀ կառավարության 2014թ. գործունեության միջոցառումների ծրագրի 74 կետով: 



ՀՀ ՏԿՆ ջրային տտեսության պետական կոմիտեի նախագահ

Անդրանիկ Անդրեասյան
